IFARAHAN OLORUN LORI OKE SINAI
Eksodu 19:1-25; Heberu 12:18-25
EKQ 60-FUN AWON QDO
AKOSORI: “Kiyesi i, ki ¢ mase k¢ eniti nkilo” (Heberu 12:25).

Sinai

N

Awon Omeo Israeli ti de aginju Sinai. Eyi ki i se ile ajeji fun Mose nitori nihin ni o ti n s6 agho-¢ran baba iyawo
ré nigba ti o sa kuro ni ile Egipti. Ni ibi Oke Horebu ni Qlorun ti ba Mose soro lati inu igbe ti n jo, O si ran an pada
si Egipti lati mu awon eniyan R¢ ti o ti yan jade. Sinai j¢ ibi giga kan laaarin awon Oke Horebu, a si maa n lo awon
oruko wonyii, okan fun ekeji. Awon Qmo Israeli yoo wa nihin fun bi odun kan, nihin ni a si ri awon ohun ti 0 16wo
ju lo ti 0 si dun mo ni ninu iwe akosile Bibeli. Nihin ni OQlorun fi Ofin Mewaa fun ni.

Olorun ba Mose soro lati igba-de-igba ninu owon awosanma ti 0 n saaju won ninu irin-ajo won, nisisiyii
awosanma naa sokale gan an sori oke naa, Mose si goke lo ba Qlorun soro. Leyin ika Mose a ka nipa r¢ pe, “Woli
kan ko si hu mo ni Isragli bi Mose, eniti OLUWA mg li ojukoju” (Deuteronomi 34:10). Wo iru opo ibukun iyebiye
ti Mose ti gba nitori 0 gbe igbesi-aye r¢ patapata lati wu Olorun!

Apa lye Idi

Oluwa so fun Mose pe ki o0 ran awon Omao Israeli leti ni ti awon ise-iyanu ti Oun ti se loju won ni Egipti, ki o si
tun ran won leti ona ti Oun gba gbe won soke bi i lori iye idi. Nigba ti idi kan ba f¢ ké omo re bi gye ti i fo, oun a
ti won jade kuro ninu ite lati je ki won fi iyé won fo. Sugbon bi omo idi naa ko ba le fo soke, tabi ti o ba f¢ fi ori
gba okuta, iya idi naa yoo fo sabe re yoo si tun gbe e soke lori iye apa re, ki o ba le tun gbiyanju lati fo. Bakan naa
ni Olorun ti gbe awon eniyan Re soke ti O si pa won mo Ki won ma ba pa ara won lara. O ti fa won mora gege bi
eniyan oto. Eyi fi han bi O ti feran won to lai ka kikun won si. Oun si n fe ki won feran Oun beg!

Olorun so fun Mose pe bi awon Omo Israeli yoo ba gboran si Oun lenu, won yoo je isura pataki fun Oun. A mo
ohun ti isura je: ohun ti o se iyebiye fun ni, ohun kan ti a feran pupo ti a si n se itoju r¢ daradara. Ero ti Olorun ro
si awon Omeo Isracli gan an ni yii. Oun ni Eleda aye ati ohun gbogbo ti 0 wa ninu r¢, ati gbogbo eniyan; sugbon
Oun n fe fi oju rere pataki kan han fun awon eniyan wonyii ti Oun ti yan lati maa pe oruko Re. O fe ki won jé orile-
¢de mimg, ki gbogbo won si je alufaa (Eksodu 19:6). A oo ri i pe won kuna patapata lati gbé igbesi-aye ti Oun n
fe; sugbon nipa Eje Jesu a le mu ifg Olorun s¢ ki a si j¢ olu alufaa fun Qlorun (1 Peteru 2:5).

Ejé Ainironu

Mose sokale lati ori oke o si so nnkan ti Qlorun so fun awon eniyan naa. Awon ileri ti Qlorun ti se dara leti
won; won si n fe gba ibukun ti Qlorun ti so nipa re. Won yara jé ¢jé lati se ohun gbogbo ti Olorun beere, sugbon
won ko duro lati ronu ohun ti o ja si lati se ife Qlorun. Ko pe leyin ti Oun fi ogo Ré han won, won gbagbe Oluwa
patapata. Solomoni, ologbon julo ni gbogbo aye wi pe, “O san ki iwo ki 0 ma je ejé, ju ki iwo ki 0 je ejé, ki o ma
san a” (Oniwasu 5:5). Won seleri lati se ohun gbogbo ti Olorun beere, sugbon ko pe rara leyin naa, won ba majemu
won j¢.

Ohun rere ti 0 po ju ti awon Omo Israeli lo paapaa ni Qlorun seleri fun wa, Oun ko si beere nnkan pupo lowo
wa; sugbon eniyan die ni o n f¢ ghoran si Oluwa lenu lati ni awon ibukun wonyii!

Mose pada ni ¢jo keji sori oke, o si s¢ fun Qlorun pe awon Qmo Isragli ti seleri lati se ohun gbogbo ti O wi.

Ohun Qlorun

Nisisiyii Qlorun so fun Mose nipa ohun ti o leru ti yoo sele. Ni ojo meta si i Oun yoo ba Mose soro lati inu
awosanma wa lona ti gbogbo eniyan yoo fi gbd. Won ko ni le wi awawi mo pe Olorun ko ni o ran Mose nise, ati
pe ko mo ju awon naa lo. Won o gbé ohun lati inu awosanma, sugbon won ki yoo ri eni kan.

Wo bi ayo awon eniyan wonyii yoo ti po to nigba ti won n lo siwaju Oluwa! Mose ké won lati we ara won mé
tonitoni, ki won si fo aso won pelu. O ye ki won je mimo nigba ti won ba wa siwaju Qlorun gbogbo aye. Nigba ti
eni kan ba wa siwaju Olorun oun ko le fi ¢se re pamo rara, bi oun ba n fe esi adura re, 0 ni lati koko jewo gbogbo
¢se re na, ki a si dariji i, nigba naa ni oun to le beere nnkan ti o tobi lowo Olorun. Aso ti won n fo nihin je apeere
iwenumeo ti okan wa nigba ti Eje Jesu ba bo ¢s¢ wa mole.

A fun awon eniyan naa ni ojo meta lati mura sile; leyin naa ni won yoo pejo si ¢s¢ oke naa lati feti si ohun
Olorun.

Aadota Qjo Leyin Ajo Irekoja

O di osu keta nisisiyii ti awon Omo Israeli ti fi Egipti sile. Awon miiran gbagb¢ pe nigba ti lwe Mimo so pe “li
0jo kanna” o n toka si ¢jo kin-in-ni osu. Bi eyi ba ri bee, ti Mose fi ¢jo kan lo sori oke pada b, ti o si fi ¢jo kan
mu esi awon eniyan naa pada to Qlorun lo, ojo meta ti 0 ku yoo je ki o di aadota ¢jo leyin Ajo Irekoja.

Leyin ti a ti seto igbesi-aye awon QOmo Israeli tan, won yoo maa se akiyesi ase meta. Ajo Irekoja ni ojo kerinla
osu kin-in-ni; Ajo Osg, eyi ti a n fi ose kan se iranti ose pupo (ose meje) leyin Ajo Irekoja; ati Ajo Ago ti 0 bo si
ipari odun. Ajo Qse (aadota ojo leyin Ajo Irekoja) ni a n pe ni Pentekosti ninu Majemu Titun, oun si ni ¢jo ti Emi
Mim¢ ba le ogofa eniyan ni yara oke, aadota ¢jo leyin ti Jesu ki gege bi Qdo-agutan Irekoja wa. Awon eniyan
gbagbo pe a n se Ajo Qse vii ni iranti ojo ti a fi Ofin fun ni (Deuteronomi 16:9-12).

Oke ti O N Jona

Qjo nla naa de. Gbogbo eniyan pejo si es¢ oke naa. Qlorun ti pase fun Mose lati pa aala kan sibe ki enikeni
nipa ofintoto tabi ighoya ma ba sun mo tosi ju bi o ti ye, nitori “Bi o tile je eranko li o farakan oke na, a 0 s¢ ¢ li
okuta, tabi a 0 gan u li oko pa” (Heberu 12:20).

Ni owuro ojo Yii ariwo ta lori oke, eefin si n bi soke fiofio. Aaran san, gbogbo oke naa si n mi titi bi isele. Ohun
gbogbo daamu to bee ti eru fi ba Mose paapaa. Nigba naa ni ipe dun kikankikan ti Qlorun tikara R¢ fun tabi awon
angeli Re¢ ti o tele E. Fere na tubo n dun siwaju si i titi Mose fi ba Olorun soro. “Ohun” kan fo si Mose lati odo
Oluwa w4 o si pase fun un pe ki o goke wa. Sugbon Qlorun ko i ti setan lati fun ni Ofin. Oun mo agidi okan awon
Omo Israeli, O si ri i pe won ko ti mo bi o ti lewu to lati sunmo tosi oke naa ju bi o0 se ye lo. Nitori bee O ran Mose
sokale lati kilo fun awon eniyan naa leekan si i, ki won tubo rin jinna si oke naa. Ati pe nigba ti o ba n lo si oke
pada, yoo mu Aaroni pelu re lo ki oun naa ba le gbé nigba ti Qlorun ba fun un ni Ofin. A o fi Aaroni j¢ alufaa lai
pe, 0 si ye ki 0 ni agbara Qlorun ki o ba le ni ola niwaju awon eniyan. Awon eniyan naa beru aara ati manamana,
ina ati eefin to bee ti won ko fi le sunmo Qlorun. Won so fun Mose pe ki oun maa ba Qlorun soro, ki o si wa so ofin
R¢ fun won, “sugbon mase je ki Qlorun ki o ba wa soro, ki awa ki 0 ma ba ka.”

Ife Jesu

Lonii ko ye ki eru ba wa nigba ti a ba to Jesu wa. Oun n nawo ife Re si wa; O kua lati da ibinu Qlorun duro;
O si se ona ti a le gba lo si Ibi Mimo julo. Awa ti a ti fi Eje Jesu wenu ni o ti so di ijo akobi ti a ko oruko ré ni
Qrun (Heberu 12:18-24). Sugbon niwon bi Jesu ti fun ni ni ibukun orun ti o se iyebiye bayii, a ni lati sora ki a ba
le gbe igbesi-aye wa lati wu U, ki a ma ba jiya ti 0 po ju ti awon Omo Israeli, nigba ti won se aigboran si Qlorun.
AWON IBEERE

Nibo ni awon Omo Israeli pago si lakoko yii?

Nje a ti gbd nipa ibe ri?

Ki ni Olorun so fun Mose pe yoo sele leyin ti awon QOmo Isragli ba ti we ara won mé fun ¢jo meta?

Bawo ni Olorun se kede ifarahan Reé? Ki ni se ti awon Omo Israeli fi beru?

Ki ni yoo s¢le bi eniyan tabi eranko ba fowo kan oke naa?

